
Urukiko mpuzamahanga nshinjabyaha rwagenewe u Rwanda (‘“‘Urukiko”);

Urugereko rwa Mbere rw’lremezo 1, rugizwe n’umucamanza Mgse, Perezida,

umucamanza Jai Ram Reddy n’umucamanza Sergei Alekseevich Egorov;

Rumaze kubona “Icyifuzo gisaba ko Urukiko rutegeka ko inyandiko zose zirebana n’uru
rubanza zihindurwa mu Kinyarwanda mbere y’iburanisha” cyatanzwe n’Ubwunganizi ku

itariki ya 6 Ukwakira 2004;
Rumaze kubona igisubizo cyatanzwe na Porokireri ku itariki ya 11 Ukwakira 2004;
Rwemeje ibi bikurikira

IBYIFUZO
L. Ubwunganizi bwifuza ko inyandiko zose z’uru rubanza zihindurwa mu
Kinyarwanda, ururimi rw’Uregwa. Uregwa azi gusoma no kwandika Ikinyarwanda gusa,

akaba avuga ko afite uburenganzira bwo gukoresha ururimi rwe.

2. Ubushinjacyaha buvuga ko indimi zikoreshwa n’Urukiko ari Igifaransa
n’Icyongereza. Buvuga kandi ko ibiro bya Gerefiye ari byo bifite inshingano zo
guhindura inyandiko mu zindi ndimi. N’iyo Uregwa afite uburenganzira bwo
guhindurirwa inyandiko mu ndimi ashaka, izo nyandiko zigomba kuba zifite icyo

zihuriyeho n’ibimenyetso birebana n’ibyaha aregwa.

IMPAKA

3. Hakurikijwe Ingingo ya 3 (A) y’Amategeko agenga imiburanishirize n’itangwa
ry’ibimenyetso, indimi zikoreshwa n’Urukiko ni Icyongereza n’Igifaransa. Ingingo ya 3
(B) iteganya ko Uregwa afite uburenganzira bwo gukoresha ururimi rwe rwa kavukire.
Hakurikijwe kandi Ingingo ya 3 (E), Gerefiye afata ingamba za ngombwa kugirango
ibivugwa bisemurwe n’ibyanditse bihindurwe mu ndimi zikoreshwa n’Urukiko.
N’ukuvuga rero ko ibibazo byerekeranye no guhindura mu ndimi bireba mbere na mbere
ibiro bya Gerefiye. Ibyo bibazo bishyikirizwa Urugereko iyo ibiro bya Gerefiye
bidashoboye kubikemura. Mu kwemeza niba rugomba gutegeka ko inyandiko zihindurwa
cyangwa zidahindurwa, Urugereko rugomba kwita ku burenganzira bw’Uregwa ariko

kandi rutirengagije n’ibyatuma urubanza rwihuta.

4. Urugereko rusanga nta wigeze ahakana ko Uregwa azi Ikinyarwanda gusa. Mu
rubanza rwa Muhimana, Urugereko rwagiye impaka ku byemezo by’ Urukiko byafashwe
mbere bivuga ko Uregwa afite uburenganzira bwo guhindurirwa mu rurimi yumva
inyandiko zose akeneye kumva, kugira ngo agire urubanza rutabogamye, yumve ibyo
aregwa kandi ashobore kwiregura avuga ibintu uko abibona ubwe.! Muri urwo rubanza,
Urugereko rwemeje ko inyandiko zikurikira zihindurwa mu Kinyarwanda: inyandiko

zose zifite icyo zihuriyeho n’ibimenyetso birebana n’ibyaha Ushinjwa arega, zirimo

! Muhimana, Icyemezo cyafashwe ku Cyifuzo cyatanzwe n’ Ubwunganizi gisaba ko inyandiko z’Tburanisha
n’Itangwa ry’Ibimenyetso zihindurwa mu Kinyarwanda, ururimi rw’ Uregwa, no mu Gifaransa, ururimi

rw’ Umwunganira (TC), itariki ya 6 Ugushyingo 2001, ibika bya 19-21 byohereza no ku zindi nyandiko;
reba n’urubanza rwa Rukundo, Icyemezo cyafashwe ku Cyifuzo cy’Ubwunganizi gisaba ko inyandiko
z’Iburanisha n’Itangwa ry’ Ibimenyetso mu rubanza rwa Rukundo (TC) zihindurwa mu Gifaransa, itariki 5
Werurwe 2004.

ubuhamya bwanditse bw’abagabo bwatanzwe na Porokireri mbere, hakurikijwe Ingingo
ya 66 (A) (ii), hamwe n’ibyemezo n’amategeko byatanzwe n’Ingereko. Inyandiko atari
ngombwa ko zihindurwa mu zindi ndimi ni izatanzwe ariko ziterekanywe mu iburanisha;
ibyifuzo bitangwa n’ababuranyi, imyanzuro n’ibindi bisabwa mu rukiko;
n’inyandikomvugo z’iburanisha; ibyemezo; ihererekanya ry’inyandiko n’izindi nk’izo.
Inyandiko nk’izo zishobora guhindurwa mu zindi ndimi, ibiro bya Gerefiye biramutse

bibifitiye ubushobozi.
5. Urugereko rutegetse ko inyandiko zose zifite icyo zihuriyeho n’ibimenyetso
birebana n’ibyaha ushinjwa aregwa, zirimo ubuhamya bwanditse bw’abagabo bwatanzwe

mbere, n’ibyemezo n’amategeko byatanzwe n’Ingereko, zihindurirwa Uregwa, mu

Kinyarwanda.
KUBERA 1Z1 MPAMVU ZITANZWE HEJURU, URUGEREKO

RWEMEYE icyifuzo cy’Ubwunganizi, haseguriwe ko inyandiko zigomba guhindurwa

ziba mu byiciro byatanzwe hejuru.

Bikorewe Arusha, itariki ya 8 Ugushyingo 2004.

Erik Mgse Jai Ram Reddy Sergei Alekseevich Egorov

Perezida Umucamanza Umucamanza

